
Hergreir Nielsen
Tíðargrein síða 15

Gå 
hjem og 
vug!

Jan Otto Holm
Eygamálið síða 14

Føroyar 
eru ser­
ligar...

Nú nýggj útgáva skal gerast 
av bókin um ættarsambandið 
við Nólsoyar Páll, skipar 
Nólsoyar-Páls Grunnurin 
fryi nøkrum fundum,so tey 
áhugaðu kunnu hittast og 
leggja arbeiðið til rættis.

Fyrsti fundur verður 
mikudagin 12. juni klokkan 
10 í roykstovuni í Kirkjubø 
fyri eftirkomarar hjá Siggu 

Suffíu. Annar fundur verð
ur sama dag tann 12 juni 
klokkan 14, í Arbeiðarafelag
num Hæddini í Saltangará 
fyri eftirkomarar hjá Sús
onnu Malenu.

Triði fundur verður eisi
ni sama dag, tann 12. juni, 
klokkan 19 í Norðoya Forn
minnissavni í Klaksvík fyri 
eftirkomarar hjá Apoloniu, 

siga fyri
reikarar
nir.

Á mentanarnáttini, fríggja
dagin 7. juni klokkan 17, 
verður árliga Summarfram
sýningin hjá Norðurlanda
húsinum latin upp. Í ár er øll 
Havnin karmur um fram
sýningina, tí fleiri av verk
unum eru at síggja niðri á 
Vaglinum, fram við Havnará 
og í Viðarlundini, meðan 
onnur eru at síggja uttan 
fyri og inni í Norðurlanda
húsinum. 

Eitt og hvørt tiltak í 
Norðurlandahúsinum er ein 
kanning av, hvat tað norð
urlendska er. Ein kanning 
av, hvørjar frásagnir verða 
sagdar, hvat knýtur okkum 
saman, og hvat skilir okkum 
sundur. Og hvat er serstakt 
fyri okkum her í Norður
londum.

Íslendska listakvinnan 
Steinunn Thórarinsdóttir 
(1955) og føroyska lista
kvinnan Silja Strøm (1987) 
skapa á hvør sín hátt nýggj
ar møguleikar og lata upp 
nýggjar sjónarringar. Verk 
teirra eru nevnliga ikki fast
ar og støðugar støddir, men 
lata seg upp, draga inn um
hvørvið og tosa við áskoð
aran, og eru sostatt við til at 

kanna spurningin um, hvat 
tað norðurlendska er.

Nú framsýningin er 
spjødd frá Vaglinum til Norð
urlandahúsið, er eitt post
kort framleitt, sum við tøl
um vísir á, hvar tey ymisku 
listaverkini eru sýnd fram. 
Postkortini liggja frammi í 
Kunningarstovuni, Farstøð
ini, í Norðurlandahúsinum, 
á gistingarhúsum og aðra
staðnis, har fólk fylkjast.  

Til ferniseringina í dag, 
fríggjadagin klokkan 17, fer 
Helena Dam á Neystabø, for
kvinna í mentamálanevnd 
Tórshavnar Býráðs, at bera 
fram røðu og íslendska mans
kórið Stefnir fer at syngja. 
Tað er Inger Smærup Søren
sen, listfrøðingur, ið er kura
tor av framsýningini.

Framsýning – um allan býin
Aftur í ár bjóða KFUM-skót
arnar fíggjarliga sperdum 
familjum at taka lut á fam
iljuleguni á Selatrað. Hetta 
er legan har familjan kann 
hugna sær saman, stutt
leika sær saman og har okk
urt er til øll.

– Í menniskjum góður 
tokki frættir tí fegin frá 
barnafamiljum, sum eru 
fíggjarliga sperdar, og sum 
fegin vilja geva børnunum 
eina góða uppliving í summ
arfrítíðini.

Tað er ókeypis at taka lut, 
matur og tað sum hendir 
á leguni er eisini ókeypis 
og tað er eisini møguligt 
at fáa telt og soviposar til 
láns. Í menniskjur góður 
tokki kann eisini hjálpa við 
flutningi til Selatraðar og 
heimaftur.

Fleiri fíggjaliga sperdar 
familjur vóru á leguni í fjør 
og tær lótu allar sera væl 
at og bæði børn og vaksin 
høvdu nakrar hugnaligar 
og áhugaverdar dagar.

Familjulegan verður í 
døgunum 4. – 7. Juli og nógv 
spennandi er á skránni til 
børn og barnsligar sálir. Á 
leguni er m.a. snorkling, 
kano & árabátar, jarnsmíð, 
síging, klatring, skattajakt 
fyri tey smáu, gummibáta
hylur, paintball, legubál og 
nógv annað spennandi og 
stuttligt.

Eru tit fíggjarliga sperd 
og hava hug at taka lut á 
familjuleguni er at senda 
Í menniskjum góður tokki 
eini boð antin umvegis face
book ella á annlis@takk.fo

Sperdar familjur 
á Familjulegu

Fundur um Nólsoyarpáll

Vit hava fleiri ferðir á hesum stað 
víst á tað órímuliga, sum fer fram í 
kappingini millum almenna stovnin 
Kringvarp Føroya og privatu miðl
arnar, sum bara liva av sølu, meðan 
Kringvarpið er skattafíggjað. Men 
ringt at fáa politikarar at skilja, 
hvussu meiningsleyst tað er at reka 
forrætning á privatum grundarlag, 
tá tað miðvíst verður brotið niður 
av niðurpíndum almennum stjór
um, sum útnytta støðuna fult út, 
eins og leiðslan í Kringvaprinum ger 
við at fara út í fullkomliga fyrilita
leysa kapping – við at tjena pengar 
upp á at lata handilslívið fylla send
iflatuna við lýsingum og sponsorat
um, so tú ikki ein gong kanst hoyra 

ein morgunlestur, uttan at hoyra at 
»sendingin er send í samstarvi við 
hendan ella handan.«

Vit halda tað eisini vera sera sig
andi um journalistisku linjuna hjá 
Kringvarpinum, tá tveir útbúnir 
journalistar á evstu rók sita og 
halda upplýsingum aftur, sum teir 
sambært lógini um alment innlit 
hava skyldu at lata, tá umbøn kem
ur, sum í hesum føri frá Miðlahús
inum.

Hevði Kringvarpið virkað sum 
tann public service stovnur, sum 
tað eigur at vera, so hevði leiðslan 
sæð eina æru í heldur at tamba lóg
ina um alment innlit – sum er ein 
av grundsúlunum undir fólkaræð

inum, tað tólið, sum fjølmiðlar við 
virðing nýta sum amboð til tess at 
varpa ljós á tað, sum ikki fer fram, 
sum tað skal.

Men leiðslan í Kringvarpinum, í 
hesum føri tveir útbúnir journalist
ar, vildu halda hesum upplýsingum 
aftur við undanførslum, sum bara 
kunnu hava til endamál at dylja 
ta avtalu, sum somu menn hava 
gjørt við eitt privat partafelag. Ein 
avtala, sum avdúkar, at eitt privat 
partafelag skal hava innlit í tað, 
sum fer fram í Krinvarpinum, allar 
ætlanir, sum eru.

Almenni public service stovn
urin stendur á tromini, tá ein 
kommersiell áhugamál hava so 

stóra ávirkan. Hvussu langt eru vit 
so frá teirri støðu, at ávíst innihald 
verða gjørt aftur fyri eina lýsingar
avtalu?

Trúvirði hjá Kringvarpinum er í 
sera álvarsligum vanda.

Nú verður tað fíggjarliga grund
arlagið undir stovninum, sum verð
ur í vanda. Eitt Kringvarp kann ikki 
rekast á kommersiellum grundar
lag. Politikarar kunnu ikki forsvara 
at krevja fólk eftir Kringvarpsgjaldi 
til ein stovn, har handilslig áhuga
mál fylla so nógv.

Strikið tí lýsingar og sponsorat í 
Kringvarpinum, ella takið av kring
varpsskattin!

Kringvarpsgjaldið í vanda

Annaðhvørt lýsingar ella 
kringvarpsgjald – ikki bæði!


